


Авыл 1646 нчы елдан билгеле. 18-19 гг. халкы дəүлəт 
крестьяннары категориясенə караган. Нигездə, җир 
эшкəртү, мал асрау, мич чыгару, агач эше, тегүчелек, 
шул исəптəн (баш киемнəре тегү) белəн шөгыльлəнгəн. 
20нче гасыр башында авылда 2 мəчет, 3 су һəм 1 җил 
тегермəне, 5 "киоск" булган. 1920 нче елга кадəр авыл 
Казан Губерниясе Тəтеш өязе Зур Келəр 
волостенə караган. 1963-65 нче елларда 
Тəтеш районына кергəн. 1859нче елда 
Келəнчедə 859 кеше яшəгəн, 1897 - 2012, 
1908 - 2211, 1920 - 2040, 1926 - 1034, 1938 – 
1177, 1949 - 925, 1958 - 784, 1970 - 789, 1979 – 
653, 1989нче елда - 471 кеше яшəгəн. 
2002 нче елдан 466 кеше яши.



1. Изге чишмə челтер-челтер ага,
    Чабырлы тау җырлый, көй суза.
    Келəнчедə синең эзлəр калды,
    Сине көтеп гомерлəр уза.

Кушымта:
    Кайтам димə, җаным, кайтам димə,
    Сагындырыр безне Келəнче.
    Күңеллəрдə сагыш мөлдерəмə,
    Көттермичə яныма килсəңче!
2. Миннəн сиңа сəлам юллар өчен
    Җиллəр юллыйм сезнең якларга.
    Бу дөньяда ике яшəмибез,
    Сөю хакын кирəк хакларга.

Кушымта.
3. Келəнченең яшел урамыннан
    Җырлап узар яшьлек, күрмəссең.
    Икəү бергə таңнар каршыларбыз,
    Такыялар ялгыз үрмəссең.

Кушымта.





Бүгенге көндə Келəнче
авылында 422 кеше

исəплəнə



Кеше булса, эшлəр эше булсын,
Тормышының булсын мең яме.
Изге хисе булсын күңелендə,
Ə җанында һəрчак ил гаме.



Туган як, туган җир, туган авыл... Һəркем 
өчен изге, газиз, кадерле ул. Безнең 

һəрберебезнең газиз туган йорты, туган 
авылы бар. Һəр авылның үзенə генə хас, 

кабатланмас истəлекле урыннары, 
горурланырлык күренекле шəхеслəре була. 

Туган төбəгебезнең һəр агачы, һəр 
сукмагы, һəр кешесе безгə таныш, якын.



Туган авыл, туган як темасы- язучылар һəм 
шагыйрьлəр өчен дə мəңгелек тема. Туган ягыбызның 
гүзəл табигате кешегə яшəү өчен көч, дəрт бирсə, 
шагыйрьлəргə илһам, иҗатларына ямь өсти. Һəр 
язучының, һəр шагыйрьнең əсəрендə туган як, якты 
образ булып, иҗатның буеннан буена сызылып бара.

Зурмы, кечкенəме - һəр кешегə үзенең 
туган төбəге, аның табигате, кешелəре 
якын була. Без яшəгəн җирдə дə элек-
электəн ата-бабаларыбыз гомер кичергəн. 
Аларның йолалары, бəйрəмнəре буыннан 
буынга сакланып калган.



Авылымда таңнар ямьле минем,
Бəлки миңа шулай тоела.
Туган авылым минем табигатьнең 
Иң түренə кереп сыенган.



Төшеп барам инеш буйларына.
Каз үлəне күптəн баш төрткəн.
Тал-тирəклəр белəн серлəшергə
Хыялланган идем мин күптəн.



Чабыр тавы, чабыр тавым
Чабып киңа килдем тагын,
Сөйлə əле серлəреңне –
Үзəнеңнəн чабып үткəн,
Иңнəреңдə яллар иткəч,
Итəгеңдə ярлар көткəн,
Көтеп алган ярын үпкəн
Яшьлегемне күрмəдеңме?
     Чабыр, Чабыр, Чабыр тау,
     Күплəр бəхет табар тау.

Чабыр тавы, чабыр тавым,
Килдем əле сиңа тагын,
Телəр өчен телəгемне.
Юллар сиңа туры булсын,
Адашканнар кайтып торсын,
Учак ягып дога кылсын,
Иңнəреңə башын куйсын,
Тыңлар өчен серлəреңне.
     Чабыр, Чабыр, Чабыр тау
     Исемең мəңге калыр тау.

Сиңа килдем, чабыр тавым
Сагыныпкилдем сине тагын.
Тыңлар өчен серлəреңне
Кем атлары монда чапкан,
Кемнəр килеп уклар аткан,
Чатыр корып учак яккан, 
Сагыш ягып дəва тапкан
Исемнəрең белмəдеңме?..
     Чабыр, Чабыр, Чабыр тау
     Башны уйга салыр тау.

